September 11-moment

Vêr onder in die straat

Ruis dit soos 'n bron

En terwyl ons nog praat

Verduister vir ons  die son

Die silwervoël verpletter die muur

En voer ons tot….

"        onbestaan          "

Onbestaan: (Refrein)
Die heelal skerf

tot miljarde vlymskerp splinters.

Waar mensekinders sterf

begin duisend vaalblou winters

en ontdek ons die groter self

op die dag van September elf.

Ek sit by  venster nommer ses

met vrees wat my verteer

want die man met die mes

offer bloed onder die vlugkajuit se deur.

Ons sien geboue langs ons swiep

en voel die ruk

dit voer ons tot……

"        onbestaan          "

My werksplek ruk en skud en tol

Met oorverdowende slag

en helvure  wat voor my venster bol

En ek vlug na die dag

Waar redding moet wees

en die vuur 

my oor die afgrond jaag tot….

"        onbestaan          "

Ek kon nie uit

vanweë die verterende vuur

toe die aarde sluit

en staal en glas en muur

my sagte vlees

rol en kerf en vermink

en maal tot

"        onbestaan          "

Ons was op pad na bo

met die sware slang

om te help en red die wat nog glo

toe hoor ons die rammel bang

en duisend tonne stort

en pers ons tot

"        onbestaan          "

